
Ganesha Stuti by Gunesha

க³ணேஶஸ்துதி: கு³ணேஶக்ரு’தா

ஶ்ரீக³ணேஶாய நம: ।
கு³ணேஶ உவாச ।
நமாமி தே³வம் க³ணநாத²மீஶம் ஸதா³ஸுஶாந்தம் ஹ்ரு’தி³ யோகி³நாம் வை ।
அபாரயோக³ம் த்³ரு’ட⁴யோக³நாத²ம் ஸுஶாந்தயோகே³ஶ்வரமாநதோऽஸ்மி ॥ 42॥
அயோக³ரூபம் கதி²தும் த்வஶக்யம் நிவ்ரு’த்திமாத்ரம் ஹ்யஸமாதி⁴ஸம்ஸ்த²ம் ।
அபே⁴த³பே⁴தா³த்மகமூலஹீநம் ஸுஶாந்தயோகே³ஶ்வரமாநதோऽஸ்மி ॥ 43॥
ஸதா³ஸமாதி⁴ஸ்த²மநந்தபாரம் ப்ரபு⁴ம் ஸ்வஸம்வேத்³யமயம் விபா⁴ந்தம் ।
நிஜாத்மயோகே³ந ச லப்⁴யமேவம் ஸுஶாந்தயோகே³ஶ்வரமாநதோऽஸ்மி ॥ 44॥
விதே³ஹயோகே³ந ச ஸாங்க்²யரூபம் ஜநேந லப்⁴யம் க³ணராஜமீட்³யம் ।
ஸதா³ ஹ்யுபாதௌ⁴ ந ஹிதம் க³ணேஶம் ஸுஶாந்தயோகே³ஶ்வரமாநதோऽஸ்மி ॥
45॥
ஸுஸம்ஸ்தி²தம் ஸர்வவிலாஸயுக்தம் ஹ்ரு’த்³விஜ்ஞபோ³தா⁴த்மகமாதி³தே³வம் ।
அபே⁴த³மாத்ரம் பரமார்த²ரூபம் ஸுஶாந்தயோகே³ஶ்வரமாநதோऽஸ்மி ॥ 46॥
அநாதி³மத்⁴யாந்தமநந்தபாரம் ஸுஸம்வ்ரு’தம் ஸந்ததமாத்மரூபம் ।
க³ணேஶமாத்³யம் புருஷம் புராணம் ஸுஶாந்தயோகே³ஶ்வரமாநதோऽஸ்மி ॥ 47॥
அநாதி³ரூபம் ப்ரக்ரு’திப்ரபே⁴த³ம் ஸதா³ஸுபி³ந்த்³வாத்மகமப்ரமேயம் ।
அமாயிகம் மோஹகரம் ப்ரஸித்³த⁴ம் ஸுஶாந்தயோகே³ஶ்வரமாநதோऽஸ்மி ॥ 48॥
கு³ணேஷு ரூபேண விராஜமாநமபாரமவ்யக்தமயம் க³ணேஶம் ।
கு³ணைர்விஹீநம் கு³ணசாலகம் ச ஸுஶாந்தயோகே³ஶ்வரமாநதோऽஸ்மி ॥ 49॥
ஸமஸ்வரூபம் ஜக³தீ³ஶமேகம் ஸுஷுப்திரூபம் ஸகலாவபா⁴ஸம் ।
அநாதி³மாயாமயமோஹதா⁴ரம் ஸுஶாந்தயோகே³ஶ்வரமாநதோऽஸ்மி ॥ 50॥
ஜக³ந்மயம் ஸூக்ஷ்மவிபூ⁴திதா⁴ரம் ஹிரண்மயம் ஸ்வப்நக³தம் க³ணேஶம் ।
ஜநஸ்ய விஜ்ஞாநகர புராணம் ஸுஶாந்தயோகே³ஶ்வரமாநதோऽஸ்மி ॥ 51॥

ஸ்துதம் ஸதா³ தே³வமுநீந்த்³ரஸித்³தை: ⁴ ஸ்தி²தம் ஜக³ந்மோஹமயம் ப்ரஸித்³த⁴ம் ।
ஸதா³ பரம் ஸ்தூ²லவிஹாரயுக்தம் ஸுஶாந்தயோகே³ஶ்வரமாநதோऽஸ்மி ॥ 52॥
அஸத்ஸ்வரூபம் விவிதே⁴ஷ்வபே⁴த³ம் க³ணேஶமாயாமயஶக்திரூபம் ।
மநோவசோஹீநமஹாநுபா⁴வம் ஸுஶாந்தயோகே³ஶ்வரமாநதோऽஸ்மி ॥ 53॥
ரவிஸ்வரூபம் ஹ்யம்ரு’தம் புராணமபே⁴த³மேகாத்மகமாத்மரூபம் ।
அக²ண்ட³மாநந்த³க⁴நம் க³ணேஶம் ஸுஶாந்தயோகே³ஶ்வரமாநதோऽஸ்மி ॥ 54॥
ஸமம் ஸதா³ விஷ்ணுமசிந்த்யபா⁴வமபே⁴த³பே⁴தா³தி³விவர்ஜிதம் ச ।
ஸதா³ஸுகா²நந்த³மயம் க³ணேஶம் ஸுஶாந்தயோகே³ஶ்வரமாநதோऽஸ்மி ॥ 55॥
அசிந்த்யரூபம் ஸகலைர்விஹீநம் ஸதா³ஶிவம் மோஹவிஹீநமாத்³யம் ।
அபாரவேஶம் ஸ்வஸுகா²வபா⁴ஸம் ஸுஶாந்தயோகே³ஶ்வரமாநதோऽஸ்மி ॥ 56॥
பதா³ர்த²ரூபம் விவித⁴ப்ரபே⁴த³ம் விகாரயுக்தம் பரமப்ரமேயம் ।
போ³தா⁴த்மகம் த்வம்பத³ரூபமேவ ஸுஶாந்தயோகே³ஶ்வரமாநதோऽஸ்மி ॥ 57॥
அக²ண்ட³மேகாத்மகவிஶ்வரூபம் விகாரஹீநம் மஹத³ப்ரமேயம் ।
க³ணேஶமேகம் ஹ்ரு’தி³ தத்பத³ஸ்த²ம் ஸுஶாந்தயோகே³ஶ்வரமாநதோऽஸ்மி ॥ 58॥
க³ணேஶ சைதே விவித⁴ஸ்வரூபா: கலாவதாரா ப⁴வதோ ஹி ப⁴வ்யா: ।
ஸுஶாந்தமேகம் ப⁴வதீ³யரூபம் கத²ம் விபா⁴வ்யம் மநஸா ந லப்⁴யம் ॥ 59॥
யதா³ ச ஸர்வாத்மமயம் வதா³மி ததா³ து ஸோऽஹம் ப்ரக்ரு’திஸ்வரூபம் ।
க³காரரூபம் ஜக³தீ³ஶபே⁴த³ம் க³காரமேகம் ஶரணம் ப்ரபத்³யே ॥ 60॥
மநோவசோஹீநமதோ² வதா³மி ஹ்யயோக³ஸம்யோக³மயம் ணகாரம் ।
நிவ்ரு’த்திரூபம் ஶரணம் ஸதா³வை நமாமி தே ஸர்வவரிஷ்ட²மாத்³யம் ॥ 61॥
ந ஶக்யஸே வக்துமவக்துமேவமதோ ப⁴வந்தம் ப்ரணமாமி டு⁴ண்டே⁴ ।
க³ணேஶ விக்⁴நேஶ மஹாநுபா⁴வ ப்ரஸீத³ போ⁴ ப்³ரஹ்மபதே மஹாத்மந் ॥ 62॥
ஜந்ம த⁴ந்யம் த⁴ந்யமக்ஷி வித்³யா ஜ்ஞாநம் தப: ப²லம் ।
யேந த்³ரு’ஷ்டோ க³ணாதீ⁴ஶ: க்ரு’தக்ரு’த்யோऽம்மி ஸாம்ப்ரதம் ॥ 63॥
மஹ்யம் யதி³ வரோ த³யஸ்ததா³ ப⁴க்திம் த்³ரு’டா⁴ம் த்வயி ।
தே³ஹி மே பரமேஶாந யயா மோஹோ விநஶ்யதி ॥ 64॥
ஸ்ரு’ஷ்டிஸஜநஸாமர்த்²யம் ப⁴ஜதாம் காமபூரணம ।
நிர்விக்⁴நம் ஸர்வகார்யேஷு தே³ஹி விக்⁴நவிநாஶந ॥ 65॥

கு³ணேஶவசநம் ஶ்ருத்வா ஸுப்ரஸந்நோ க³ஜாநந: ।
மேக⁴கா³ம்பீ⁴ர்யஸாத்³ரு’ஶ்யம் வசநம் த்வித³மப்³ரவீத் ॥ 66॥
ஶ்ரீக³ணேஶ உவாச ।
ப⁴விதா மேம் மஹாப⁴க்தி: ம்ரு’ஷ்டீநாம் ரசநாஸ்ததா² ।
நாநாவிதா⁴ ப⁴விஷ்யந்தி நிர்விக்⁴நம் ஸர்வதா³ ப⁴வத் ॥ 67॥
ப⁴வத்³ப்⁴ய:ஸர்வதா³த்ரு’த்வம் ப⁴விஷ்யதி ததா²ऽநக⁴ ।
மஹாகார்யே ஸமுத்பந்நே தா³ம்யேऽஹம் த³ர்ஶநம் ச தே ॥ 68॥
ஸ்தோத்ரம் த்வயா க்ரு’தம் யச்ச ஸர்வமாந்யம் ப⁴விஷ்யதி ।
பட²தாம் ஶ‍்ரு’ண்வதாம் சைவ ப்³ரஹ்மபூ⁴தகரம் மஹத் ॥ 69॥
ஸ்தோத்ரம் ப்³ரஹ்மபதே:ஸாக்ஷாந்நாம்நா வை ஸ்துதிஸாரகம் ।
ப⁴விஷ்யதி மஹாபா⁴க³ஸர்வஸித்³தி⁴கரம் பரம் ॥ 70॥
ஸகாமேப்⁴யோ ஜநேப்⁴யோऽபி காமத³ம் சிந்திதப்ரத³ம் ।
நிஷ்காமேப்⁴ய:ஸ்வப⁴க்தேப்⁴யோ முக்தித³ம் ப்ரப⁴விஷ்யதி ॥ 71॥
மம ப்ரீதிகரம் பூர்ணம் ஸாரம் ஸர்வத்ர பா⁴ஷிதம் ।
த்ரிகாலபட²நாத³ஸ்ய ஸாத்⁴யோऽஹம் நாத்ர ஸம்ஶய: ॥ 72॥
ஶ்ரீஶிவ உவாச ।
இத்யுக்த்வாந்தர்ஹித:ஸாக்ஷாத்³க³ணேஶோ ப⁴க்தவத்ஸல: ।
தே³வஸ்யாபி வியோகே³ந கு³ணேஶோ விமநா ஹ்யபூ⁴த் ॥ 73॥
இதி கு³ணேஶக்ரு’தா ஸமாப்தா க³ணேஶஸ்துதி: । 1.8

